
Tounsie u I'yYMaHUTapHO-DKOHOMMYECKNEe HayKIL

ZAMONAVIY TERMINOLOGIYANING RIVOJLANISH BOSQICHLARI VA ASPEKTLARI
Salomova M.Z.

Buxoro davlat texnika universiteti.

Annotatsiya. Maqgolada hozirda turli soha ehtiyojlariga tegishli bo‘lgan atamalarni qayta ishlash va
hujjatlashtirish borasida qanday o ‘zgarishlar ro'y berayotgani bayon qilingan. Umuman olganda, atamalarni qayta
ishlash, ya’ni chuqur o ‘rganish ishonchli manbalar yordamida zamonaviy tilni rivojlantirishga yordam beradi.
Shuningdek, maqolada yozma matnlar jamlanmasidan termin deya ataluvchi mantigiy birliklarni avtomatik aniglash
bo ‘yicha ba’zi so‘nggi tajribalar tahlil etilgan. Ushbu maqola tarjimonlar hamda boshqa til mutaxassislari uchun
foydali bo ‘lishi mumkin bo ‘Igan terminografiya dasturiy ta’minotini ishlab chigishning muayyan sohalarini qamrab
oladi.

Kalit so‘zlar: terminologiya, terminologiya nazariyasi, nomenklatura, terminologik birliklar, atama formati,
terminologiyaning empirik tadgiqotlari

STAGES AND ASPECTS OF THE DEVELOPMENT OF MODERN TERMINOLOGY
Salomova M.Z.

Bukhara state technical university.

Abstract. This article reviews the changes currently taking place in the processing and documentation of terms
that meet the needs of various industries. In general, term processing, i.e. their in-depth study, helps to develop a
modern language using reliable sources. The article also analyzes some recent experiments in the automatic detection
of logical units called terms from collections of written texts. This article discusses specific areas of terminology
software development that may be useful to translators and other language specialists.

Key words: terminology, theory of terminology, nomenclature, terminological units, term format, empirical
studies of terminology

ITAIBI U ACIIEKTHI PASBUTHUS COBPEMEHHOM TEPMUHOJIOI A
CaJsiomoBa M.3.

byxapckozo zocyoapcmeennozo mexnuueckozo ynugepcumema.

Annomayus. B smou cmamve paccmampuéaiomcs UMEHeHUs, NpOoUucxoosawjue 6 Hacmosawee 6pems 6
obpabomke U OOKYMEHMUPOGAHUU MEPMUHOE, COOMEEMCMBYIOWUX NOMPEOHOCMAM PA3IUUHbIX ompacnell. B yenom,
obpabomka mepmMuHO8, MO ecmb Ux yenyOneHHoe usyuenue, NOMO2Aem PpAa3eUeamb COGDEMEHHBI SA3bIK C
UCNONIb306AHUEM HAOEIICHBIX UCMOYHUKOS. B cmambe makdice ananuzupyomes HeKomopbule HeoagHue dKCnepumMenmol
no A6MOMAMUYECKOMY ONpedeNeHuio N02UYeCKUX eOUHUY, HA3bIGAeMblX MEPMUHAMU, U3 COOPHUKOE NUCbMEHHbIX
mexkcmos. B Oannou cmamve paccmMampuearomcs KOHKpemHble 001acmu  pa3pabomky mepMUHOI02ULECKO20
NPOCPAMMHO20 0becneyerus, KOmopvie Mo2ym Oblmb NOJLE3HbL NEPEBOOYUKAM U OPYUM CHEYUATUCIIAM NO A3bIKAM.

Kniouegvie cnoea: mepmunonozus, meopusi mepmMuHOIOSUU, HOMEHKIAMYPA, MEPMUHOIOLUYECKUe eOUHUYbL,
Gopmam mepmuna, IMIUpUtEcKUe UCCIEO08ANUS MEPMUHOLOSUU

Kirish. Terminologiya hozirda tilshunoslikda o‘zining mustahkam o‘rniga ega va alohida
soha sifatida keng tan olingan. Bu fanda maxsus til lug‘ati bilan bog‘liq bo‘lgan o‘rganish sohasi
bo‘lib, “maxsus magqgsadlar uchun qo‘llaniladigan tillar”, ya’ni xalqaro me’yorlar bo‘yicha
“Languages for Special Purposes” (LSP) deb nomlanadi. Ba’zi olimlar hatto terminologiyani
“intizom” maqomiga erishganligini ham ta’kidlaydilar.

So‘nggi bir necha o‘n yilliklar davomida terminologiya nazariyasi turli doiralardagi
munozaralar uchun mavzu bo‘ldi. Terminologiyaga ilmiy fan sifatidagi qarashlar sezilarli darajada
farq qiladi. Hozirgi vaqtda ushbu sohaga nisbatan bir gator qarashlar va munozarali savollar
mavjud. Terminologiya fanmi yoki shunchaki amaliyotmi? Bu bilan atamashunoslik o‘z nazariy
tamoyillariga ega alohida ilmiy fan maqomiga egami? Xuddi shu savollar zamonaviy
terminologiyani chuqur tadqiq etishga asos bo‘lmoqda.

Terminologiya mutlago yangi tadqiqot sohasi emas. U hozirgacha rivojlangan va hozir ham
mavjud oddiy nomlash va aniqlash ehtiyojidan kelib chiqadi. Biroq uning aniq ta’rifi va qamrovi
hali ham aniq belgilanmagan.

Terminologiya asoslari 18-19-asrlarda shakllangan bo‘lib, uning asoschisi avstriyalik olim E.
Vyuster hisoblanadi. U tegishli sohalarda terminlar bazasini yarata turib, terminologiyaning alohida
foydasi va ahamiyatini ta’kidlaydi hamda uni alohida soha sifatida tan olinishiga erishish maqsadida
shu sohada ilmiy ish ham yoqlaydi.

Tarix sohasi bo‘yicha terminologlar uchun atama, albatta, so‘z emas. Bu atama monosemiya,
bir xillik, ta’rifning aniqligi bilan tavsiflanadi; uning ma’nosi faqat havola bo‘lishi mumkin,
shuning uchun u o‘zi ifodalagan narsaga yopishtirilgan yorligdan boshqa narsaga aylanadi. Sof
onomasiologik deb da’vo qiladigan terminologiya maxsus tillarni standartlashtirishga garatilgan.
So‘nggi o‘n yilliklarda ba’zi terminologlar tilshunoslikka, xususan, korpus lingvistikasiga yaqinroq
bo‘lgan so‘zlashuv kuzatuvi asosida boshqa terminologiyani ishlab chiqishdi. Shuning uchun
atamalar polisemik, ya’ni sinonimlarga ega yoki kontekstga bog‘liq bo‘lishi mumkin edi. Ular
uchun asosiy magsad endi standartlashtirish emas, balki maxsus nutqlarni to‘g‘ri tavsiflash edi.

Yangi terminologlar yo‘nalishni tilshunoslikka yaqinlashtirilgan holda o‘z nuqtayi nazarlarini
ilgari surishdi va bu ideallarga murojaat qilishdan ko‘ra real dalillarni kuzatish orqali amalga
oshirildi. Ammo ular klassik terminologiyaning barcha asoslarini rad etishlari juda uzoqqa ketishi
bilan xatolikka yo‘l qo‘yishdi. Ularni birin-ketin o‘rganib chiqib, qator olimlar ushbu asosiy
tamoyillar lingvistik va ijtimoiy nuqtayi nazardan, ayniqsa, vositalar yaratish kerak bo‘lganda, hali
ham foydali ekanligini isbotlab berishdi. Bu oqimlar orasida tafovut mavjud bo‘lsa-da, ular bir-
birini to‘ldiradi, deb da'vo qilish afzal.

So‘nggi bir necha o‘n yilliklarda terminologiya nazariyasi turli doiralarda bahs-munozaralarga
sabab bo‘ldi. Biroq yaqinda u tizimli ravishda ishlab chiqilgan bo‘lib, uning tamoyillari, asoslari,
metodologiyasi va terminologik yondashuvi to‘liq hisobga olingan, yanayam aniqrog‘i, u
havaskorlikdan chinakam ilmiylik darajasiga o‘tdi [1].

20-asrda jadal taraqqiyot va texnologiya rivojlanishi nafaqat yangi tushunchalarni nomlashni
talab qildi, shuningdek, tor sohalarga tegishli terminlarni shakllantirish va bir me’yorga solishni
talab qildi. Amaliyot natijasida ma’lum bir ixtisoslashgan sohalarda terminologik tadqiqotlarni
yo‘lga qo‘yish boshlandi. Ayni shu davrda, yanayam to‘g‘rirog‘i, 20-asrning ikkinchi yarmida ilm-
fanning jadal rivojlanishi va texnologik o‘zgarishlar ro‘y berishi natijasida inson faoliyatining yangi
va yuqori darajada rivojlangan tarmogqlari bilan bog‘liq obyektlar va g‘oyalarni nomlash zarurati
tug‘ildi. Ma’lum jarayon va obyektlarni nomlash jarayoni muhim va mugqarrar edi. Alen Rey
aytganidek, “faqat XX asrda terminologiya ilmiy yo‘nalish kasb etdi, ayni paytda ijtimoiy
ahamiyatga ega faoliyat sifatida ham e’tirof etildi” [1].

XX asrning ikkinchi yarmidagi texnologik taraqqiyot ham yaxshi samara berdi.
Terminologiya sohasidagi eng muhim yangiliklardan biri o‘sha paytda ma’lumotlar banklari paydo
bo‘ldi va til ichidagi terminologiyani standartlashtirishga dastlabki yondashuvlar amalga oshirildi.
1975 va 1985-yillar oralig‘ida tilni rejalashtirish va terminologiya loyihalarini ko‘paytirish orqali
terminologiyaning gullab-yashnagan davri qayd etildi. Tilni modernizatsiya qilishda terminologiya
rolining ahamiyati bu davrda yaqqol namoyon bo‘ldi. Bundan tashqari, shaxsiy kompyuterlarning
keng tarqalishi va qo‘llanishi terminologiyani qayta ishlash sharoitlarida katta o‘zgarishlarga olib
keldi.

Xo‘sh, bugungi kunda terminologiya sohasiga qanday qaralmoqda? U alohida ilmiy intizom
darajasiga yetdimi? Uni fan deb hisoblash mumkinmi yoki shunchaki amaliyot va san’at?

Barcha mutaxassislar ham atamashunoslik alohida ilmiy fan maqomiga ega degan g‘oyani
qo‘llab-quvvatlamaydi va hamma ham uni nazariy masala deb hisoblamaydi. Ba’zilar uchun
terminologiya siyosiy yoki tijorat bilan bog‘liq ijtimoiy ehtiyojlar bilan shug‘ullanadigan amaliyot
turidir. (Xuan Sager, Robert Dubuk, Bruno Besse, Blez Nkwenti-Azeh). Boshqalarning fikriga
ko‘ra, terminologiya juda ko‘p fan sohalarining fundamental tushunchalarini qamrab olgan haqiqiy
ilmiy intizomdir (Helmut Felber, Krister Loren va Heribert Pixt, Mariya Kabre, Kyo Kageura,
Johan Myking). Shunga garamay, bu ma’noda terminologiya alohida intizom hisoblanadi. Ko*‘plab
tilshunoslar atamashunoslik o‘ziga xos nazariy xususiyatlarni o‘z ichiga olganligini tan olsa ham,
bu nazariy g‘oyalarni boshqa ancha mustahkam sohalar doirasida qo‘llaydi degan tushunchani ilgari
surishadi [7].

Shunday qilib, biz ikkita ekstremal pozitsiyani ajratib ko‘rsatishimiz mumkin. Birinchi holat
vakillari terminologiya 0‘z nazariyasiga ega alohida ilmiy maqomga ega degan fikrda, boshqasining

tarafdorlari esa u ancha mustahkam sohalarga tayanib ish ko‘rishini ta’kidlashadi. Keyingi guruh
vakillari terminologiyani tuzish, tavsiflash, qayta ishlash va standartlashtirish bilan shug‘ullanuvchi,
ma’lum soha mutaxassislari o‘rtasidagi aloqani optimallashtirish magqsadiga xizmat qiluvchi
amaliyot sifatida qarashadi. “Strehlov” va “Wright” bu kabi atamalarni kontekstda tahlil qilish
hamda ma’lum bir soha uchun so‘z boyligini rivojlantirish maqgsadida nomlash va yorliglash
tushunchalarini tizimli o‘rganish san’ati sifatida tan olishadi [5].

Hozirda terminologiyaning ko‘plab milliy, transmilliy va transmintaqaviy tarmogqlari bir-
birini rad etgan holda dunyo bo‘ylab keng tarqalmoqda. Johan Myking bu yondashuvni fan uchun
potensial xavf deb hisoblaydi [1]. U turli gnoseologik va paradigmatik yondashuvlar amaliy
hamkorlikni to‘sib qo‘yishi va turli terminologik nutq jamoalari o‘rtasida alohida tarmoqlar va
aloganing yo‘qolishiga olib kelishi mumkin, deb hisoblaydi.

So‘nggi paytlarda terminologiya nazariyasini o‘rganishda ko‘proq yo‘nalishlar paydo bo‘ldi.
“Cabré¢” salbiy, konstruktiv va ehtimollik yondashuvlari haqida fikr bildiradi. Konstruktiv yo‘nalish
a’zolari yo an’anaviy nazariyani qayta ko‘rib chiqish va dissident, ya’ni nomufoviq fikrlarni
baholash bilan ijobiy shug‘ullanadilar yoki tanqidchilarning ‘“hovurini pasaytirish” uchun
E.Vyusterning asl fikrlarini talgin gilishda davom etadilar.

Vyuster tushunchalari va nazariyalarini tahlil qila turib, quyidagi o‘ziga xos asosiy
xususiyatlarni ta’kidlash kerak:

- standartlashtirish vositalarini aniqlash zarurati;

- atamalarni ishlab chiqish (rejalashtirish, unifikatsiya qilish, standartlashtirish) jarayonlarini
chuqur nazorat qilish;

- belgining xalqaro shakl ustuvorligi.

Vyusterning nazariy ishlari texnik atamalar - ma'lum tushunchalarni ifodalovchi
standartlashtirilgan texnik leksemalarni o‘rganishga asoslangan edi. Vyuster nazariyasi
terminologiyaning to‘liq chuqurligi va o‘zgaruvchanligini ko‘rsatish uchun emas, balki tillararo
ehtiyojlarni qondirish uchun ishlab chigilgan. Ammo bu terminologiyaning mohiyatini eng to‘liq va
teran aks ettiruvchi nazariya emas. Shunga qaramay, bu nazariya ushbu yo‘nalishning rivojlanishi
uchun asos bo‘ldi.

Johan Myking ehtimollik vakillari qatorida sotsioterminologiyada Vyusterning qo‘shgan
hissasini muhokama qiladi va uchta turdagi pozitsiyani taqdim etadi: mo‘tadil va muntazam; radikal
va subversiv; radikal va doimiy. “Cabré”ga ko‘ra, u kengaytirilgan an’anaviy nazariyani tasvirlaydi.

Terminologiya, shuningdek, ixtisoslashgan lug‘at tarkibiga kiradigan atamalarni tanlash va
ishlatishni o‘rganadi, ular bilimning barcha sohalarida mavjud: informatika, grammatika,
tilshunoslik, matematika, falsafa, tibbiyot, musiqa va boshqgalar. Kundalik muloqotning ajralmas
qismi sifatida qabul qilinib, terminlar ham terminologlar zimmasida bo‘lgan terminologiya bankida,
ham leksikograflar mas’uliyati bo‘lgan kundalik til lug‘atida paydo bo‘ladi. Masalan, ingliz tilidagi
“table” birligi ham mebel terminologiyasi, ham kompyuter terminologiyasidir.

Terminologning vazifasiga foydalanuvchining o‘z fikr-mulohaza va qarashlarini ifodalashga
bo‘lgan ehtiyojini qondirish uchun mos atamalarni aniqlash, tahlil qilish va kerak bo‘lganda
yaratish kabilar kiradi. Ularning so‘z yaratishdagi faoliyati semantik va etimologik xususiyatga ega.
Bundan farqli ravishda, nomenklatura ma’lum bir sohaga (umuman ilmiy) xos bo‘lgan so‘zlar
to‘plamining kodifikatsiyasidir. Keyinchalik bu kodifikatsiya ko‘proq sintaktik va pragmatik
mezonlarga ko‘ra amalga oshiriladi.

Terminologiya faoliyati endilikda kompyuter vositalaridan, xususan, ma’lumotlar bazasi
dasturiy ta’minotidan foydalanishni talab qiladi. Terminlar to‘g‘risidagi ma’lumotlar terminografiya
orqali ko‘rsatilgan hamda ularning bir nechta shakllari mavjud. Umuman olganda, terminologiya
yozuvida bir xil turdagi ma’lumotlarni topish mumkin: sarlavha atamasi, grammatik ma’lumot (so‘z
turkumi va toifasi, masalan, erkak ism), ta’rif, manba va boshqalar. Terminologiyani yaratish va
tartibga solish mashaqqatli ish bo‘lib, unda rasmiy ma’lumotlarni kiritish qoidalariga qat’iy rioya
qilinishi talab gilinadi.

Xulosa. Terminologiya - ilmiy yoki texnik lug‘at bilan shug‘ullanadigan fan. Uning magsadi
fan va texnikaning obyektlar va hodisalarni belgilash usullarini o‘rganishdir. Terminologiyada
atamalarni aniqlash, formatlash va boshqarishni lug‘atlar va ma’lumotlar bazalari ko‘rinishida
amalga oshiriladi. Ayni mana shu amaliy maqsadda terminlarni gayta ishlash va tahlil qilish
jarayonlari mohiyatini gamrab olgan terminografiyaga asos solindi.

CEMAHTHUYECKHUE MOJEJIA BBIPA’KEHUSA TEPMUHOJIOI'MYECKOI'O 3HAYEHUSA
Hlapunosa ®.H.

Byxapckuii zocyoapcmeenHblil mexHUYeCKuil yHueepcunent.

Annomayusn. Ilpoyecc 6vlsa6ieHUss CMPYKMYPHO-CEMAHMUYECKUX 0COOEHHOCMEl MEePMUHONIO2UU 6 PA3HbIX
A3bIKAX npusiexaem 0coowlil aunesucmudeckuti unmepec. CogpemeHnuvie ucciedosamentt 0coboe sHUMAaHue yoesiom
nowsmuto «mepmuny. OHu Makice UHMEPECYIOMCS U3YUEHUEM 80NPOCO8 MOOCIUPOSAHUST CI0B000PA306anus. B smoil
cmamoe paccmampusaomcs HeCMaHOapMuU3UPOBAHHbLE MEPMUHBL 8 COBPEMEHHOU IUHEGUCTIUKE.

Kniouesvie cnosa: denomayusi, CeMaHmu4eckas (YHKyusi, IKCHAUYUMUPOBAHUE, UNOHUM, AHMOHUM, ONUCAHUE,
npeoCcmagieHst Mupd, Kame2opusi.

TERMINOLOGIK MA’NO IFODASINING SEMANTIK MODELLARI
Sharipova F.N.

Buxoro davlat texnika universiteti.

Annotatsiya. Turli tillardagi terminologiyaning tarkibiy va semantik xususiyatlarini aniglash jarayoni alohida
lingvistik qizigishni uyg ‘otadi. Zamonaviy tadqiqotchilar “termin” tushunchasiga alohida e ‘tibor qaratishadi. Ular
so z yasash, modellashtivish masalalarini o ‘rganishga ham qizigishadi. Ushbu maqolada zamonaviy tilshunoslikda
standartlashtirilmagan atamalar haqgida yoritilgan.

Kalit so“zlar: denotatsiya, semantik vazifa, eksplikatsiya, giponim, antonim, tavsif, dunyoqarash, kategoriya

SEMANTIC MODELS OF EXPRESSING TERMINOLOGICAL MEANING
Sharipova F.N.

Bukhara state technical university.

Abstract. The process of identifying structural and semantic features of terminology in different languages
attracts special linguistic interest. Modern researchers pay special attention to the concept of “term”. They are also
interested in studying the issues of modeling word formation. This article examines non-standardized terms in modern
linguistics.

